Motto: Kiek ens um dich haer!

Jaorverslaag

Jaorvergadering
Op 11 juni 2014 waas weer 6zze jaorlikse Algemeine Leejevergadering.

Ron Janssen waord beneump as penningmeister, Eric Martens as de nieje Vors Wienius en Boy
Kolman as 2° penningmeister. Same met Marc Houwen, Bas Bossink, Corina Zanders en Ed
Sonnemans is 't bestuur daormei weer kompleet. Thea Josten is bestuursassistente en hilt zich
veurnamelik bezig met de leejeadministrasie.

Midzomerfestijn

Ouk dit jaor hebbe weej kinne geneete van 't Midzomerfestijn, want d'r waas weer flink
geinvesteerd in artieste en d’r kds op ein groeét scherm naor 't WK voetbal gekeke waere. Ut
konsep um allein meziek op ut plein te bringe, bleek neet miér te werke, want de opkédms waas
teleurstellend en zelfs de Wien-minse toeénde gen belangstelling miér.

Leedjesmatinee

Veur 't iérs sinds jaore waord 't leedjesmatinee weer gehald beej Grand Kefee de Maagdenberg. De
zjurie en de minse in ein bomvolle zaal en in 't kefee koste de beste leedjes keeze oét alle 8
inzendinge. En det veel neet mei. Deze kiér wénne De Nette Maedjes met eur leedje “Wie is 't
meugelik”, geschreve daor Margo Beijers. Op de twieéde plaats eindigde “Heej geit 't um” gezénge
daor John Storm en Francois Vervoort. De teks en de meziék van dit leedje zien van Marc Houwen.
Op de derde plaats eindigde ‘'t leedje “Kiek ens um dich haer”, gezénge daor Josje van Onna. Dit
leedje is geschreve daor Bernard Seggelink en gekomponeerd daor Bernard Seggelink en Marc
Peters. Tot slot op de veerde plaats 't leedje “Theater van 't laeve” van de Wientoppers. Ouk beej
dit leedje zien de teks en de méziek oét de hand van Marc Houwen.

Inscheete

Op dinsdaag 11 november waord de vastelaovend weer tradisioneel ingeschaote op de Mert veur 't
Stadhoes. Ein leuk programma waord aan idderein geprissenteerd waorbeej 6zze vors ouk nog ein
stokske van de prissentasie veur zien raekening moch neeme. Dit waas, zoeé-as altied, eine
gezellige daag.



Vorstewissel

Nao 8 jaor Vors Wienius te zien gewaes, waas de tied gekdmme um aafschiéd te neme van Boy
Kolman. D’r hadde ontzettend vuuél minse en vereiniginge gebroék gemak van de oétnuuédiging
um Boy Kolman tiedes ein resepsie nog efkes ein hendje te gaeve. Zeej kdste ouk geliek kennis
make met 6zze nieje Vors Wienius Eric Martens. De resepsie waas ontzettend drok bezoch. Nao
aafloup van de resepsie ging idderein naor 't kefee, waor 't nog lang gezellig waas met meziek van
Rob Blans en ein hepke en klepke!

BCL treffe

Op zdéndaag 23 november tooge 't bestuur, 't regerende trio, de Raod van Elf en diverse ald prinse
met eur dames met de bus naor Panninge waor 't jaorlikse BCL-treffe georganiseerd waord daor de
plaatselikke vastelaovesvereiniging ‘De Kuus Oeht Kepel’. Ouk deze kiér prissenteerde de
vastelaovesvereiniginge zich aan 't publiek in ein optoch daor 't centrum van Panninge.
Aansloetend waas d'r ein programma veur alle aanwezige.

Aaftraeje mit Joeks

Op zaoterdaag 29 november waas 't weer tied veur ds Aaftraeje met Joeks. De belangstelling waas
ouk deze kiér good en 't waas dan ouk eine baeregezellige aovend.

De nieje vastelaovesceedee waord oetgereik aan Boy Kolman, dae ieérder deze maond aafschied
genaome had as Vors Wienius. Veur 't offisjele Aaftraeje van Prins Ruud I en Adjudante Gerald en
Jack waas d’r nog ein hilarisch filmke det 6zze eige TC gemak haet beej Umroop Venlo. Daornao
volgde dan toch 't definitieve aaftraeje. Netuurlik waord Prins Ruud I in 't kollege van Ald-Prinse
opgenaome en ouk de adjudante Gerald en Jack zien van herte welkdm beej de Ald Adjudante.
Mede daor ‘t geweldige optraeje van Kwante Hippe en zenger Coen Janssen, kieke weej trutk op
ein geslaag evenement.

Kerskiene

Ouk deze kiér kwame d’r weer vuuél minse aaf op 0s Kerskiene op vriédaag 12 december 2014.
Vanoét de zaal kldnk geregeld bliedschap, wanhoup en zuchte, maar gelokkig ouk ‘Kien’ en waorte
alle moeije priéze aan diverse winnaars oetgereik.

Ozze kersverse Vors Wienius Eric Martens is inkele daag veur ‘t Prinsegala krank gewaore en haet
met pien in zien hert zien funksie euver moétte drage aan de vice-Vors Nik Geurts.

Prinsegala

Tiedes 't Prinsegala op zaoterdaag 10 jannewarie 2015 zien de nieje Hoeégheid en zien adjudante
oétgeroope. Zoeé-as gewuuénlik waord 't nieje trio 's middaags al aan de Iéreleeje, bestuur en
Raod van EIf bekint gemak tiédes 't tradisionele boeremoosaete. Nao aafloup van deze tradisionele
middaag ging 't gezelschap weer trudk naor GKM veur 't Prinsegala. Beej binnekdms kds idderein
zich laote vas legge op de foto. 't Nieje trio kwaam inkognito de zaal binne en tiédes de
aanwiezinge van Vors Wienius kwaam d'r heej en daor geroezemoes vanoeét de zaal. En daor
stonde zeej dan: Prins Tom I Schatorjé met zien adjudante Joep van Remortel en Bram Maas! 't
Nieje trio waord veurzeen van alle regalia die d'r beej hulre, de vruiwkes waorte in de blome
gezatte en de &6peningsdans kds beginne. D'r volgde eine feesaovend met optraejes van Mixx the



Partyband, Frans Pollux en Twieé kier Twieé. Met de hepkes en ein buffet waas d'n aovend
kémpleet. Eine ziér geslaagde en gezellige aovend.

Viagheise - Privéresepsie

De zdéndaag nao 't Prinsegala is tradisiegetrouw gerisserveerd veur 't Vlagheise en de Privéresepsie.
Alle Wienbdl en Wienbodlkes stonde weer frisgewasse klaor um same de Wienvlag te heise en
daomei de vastelaovestiéd offisjeel aan te kondige. Daor eine volop genetende Prins Tom I waord
de proklamasie veurgelaeze, waornao idderein met sjampagne op ein geweldig sezoen toaste!
Netuurlik waord ouk de sleutel van de Residensie aan Prins Tom I euvergedrage. Vervédlges waord
de foto van Ald-Prins Ruud I daor de regerende Hoeégheid met behdlp van hamer en nagel in de
ieregallerie opgehange. Dit kiér gen joekskepel, maar eine entertainer Jac Goumans beej de
privéresepsie van 0s niej Trio, die euveriges good bezdg en erg gezellig waas. Ouk nao aafloup
waas 't nog lang gezellig in 't kefee met méziek van Toetie noch Blaozie.

Jeugtrio

Nao maonde van wachte waas 't dan intelik zoeé wiéd: De Jeugkemissieleeje ginge 't nieje Jeugtrio
thoés ophaole. Ouk dit jaor zoote ze weer stokstief op de bank wie twieé Jeugkemissieleeje eur 't
gooje niejs kwame bringe. Snel woorte de kinder veurzeen van de juuste kleier en daonao
geblindook en gemaskerd aafgeveurd naor ein geheim lokasie, waor zeej éntholt zoele waere. En
daor ware zeej dan: Prins Tim I met zien adjudante Rick en Senna! De offiesjele énthélling vénd
aevel pas op vriedaag 16 jannewarie plaats tiedes de JeugJoeksaovend. Vuuél jonge minse ware
getulige van de prissentasie van 't jeugdreejspan van de Wien en diverse leuke optraejes. Daags
daornao waas 6zze jaorlikse jeugmiddaag met ein leuk programma veur de jeug. Aansloetend
vanaaf 18.00 oor kds idderein s nieje jeugtrio kdmme fillisitere tieédes de resepsie. Daor hebbe
vuuél minse en zustervereiniginge dankbaar gebroék van gemak. 't Waas dan ouk lekker drék en
huuél gezellig.

Groeéte resepsie op zéndaag 25 jannewarie 2015

Vanoét GKM ging idderein te voot naor de Femiliekerk, dae gans vol zoot met minse. Onder leiding
van Daeke Spee begds de weer prachtige H. Mis.

Boéte sténde de Blierickse Herte te wachte terwiél de optoch zich op stelde. Van daoroet vertrok de
ganse stoet in optdch naor Grand Kefee De Maagdenberg. Jaomer gendg meus de route van de
optoch ingekort waere, umdet de ziewaeg in 't Greunveld neet begaonbaar ware vanwaege de
snieje.

Um twieé oor begds de resepsie en de ganse middaag waas 't ein aaf en aan van vereiniginge en
minse oét de privésfeer van 't trio. In kefee Piet Jansen brachte o.a. de Késmuulkes en Dreej Daag
Um de stumming d’r in. ‘t Waas weer super gezellig. Rénd zes oor kds intelik de “After Party”
beginne in 't kefee en det ging daor wies in de kleine eurkes. 't Waas geweldig!

Groeéte Pronkzitting

Meziek, joeks en jen én dansende manne! Det hebbe weej allemaol gekrege op de groeéte
Prénkzitting. Veur de zitting waas d’r netuurlik 't jonge talent det de buun vélt, gevolg daor ein
keur van artieste. Van Da Ma Zoeé tot Mister Boullart en van eine Venlose Vastelaovesslinger tot
Pierre van Helden. En neet te vergaete s eige Wienleedjes, Eige Leweit, Hippe Hoppe en as



aafsloeéting Wir Sind Spitze! En tosse daor netuurlik 't bezeuk van 't dreejspan van Jocus aan 6s
eige trio. 't Waas weer ein geweldige Prénkzitting!

Zbéndaag 8 fibberwari kwame weej al vruuég beejein veur de start van de Bliérickse daag. Zoé-as
altiéd woort d'r iérs ein bezeuk gebrach aan de residensie van 6s trio. Vanoet GKM ging 't ganse
gezelschap met de bus richting ‘t centrum van Venlo en netuurlik 't letste stékske in optoch naor
de residensie van 0s trio met de meziek van Span Herres. Naor ein serenade aan 't trio en ein
welkomswaord daor Vors Wienius en 6zze Hoeégheid, ging 't gezelschap weer trutk naor de bus
richting GKM. Daor waord idderein veurzeen van koffie, soep, bruuédjes en drinke. Aansloétend
vertrokke weej met de bus naor de resepsies van de trio’s van s zustervereiniginge de Wortelepin,
de Vaegers, de Moeraskwaakers en Boéte de Paort. Téssedaor hebbe weej nog ein hepke gegaete
beej GKM.

Maondaag 9 fibberwari ging 't ganse gezelschap naor 't Vastelaoveskonzert van Fortissimo in de
Maaspoort. Dit evenement, waor de vastelaovesvereiniginge al jaore ein kleurig dekor vorme, is ein
neet mier weg te dinke evenement waor de Wien gaer aan mei blief doon.

Schoeéledaag / Muts van d’n Bluts

Op vriédaag 13 fibberwari bezdchte "t trio en inkele raods- en bestuursleeje diverse schoeéle in de
wiék en aansloétend ging 't gezelschap nog richting de Parade naor de prissentasie van de
Vastelaoves Top 555 van Umroop Venlo. ‘s Aoves ging 't gezelschap naor de letste resepsie beej de
Kwas, waornao 't gezelschap weer snel richting GKM kwaam veur Muts van d’n Bluts. Wie zeej daor
aan kwame, waas 't kefee lekker vol met o.a. 't jeugtrio, de jeug Raod van EIf en vuuél Wien-leeje.
Rond de klok van 23.00 oor waas de tied gekdmme um de mutse van ‘'t trio offisjeel aaf te zette.
Nao ein tradnke heej en daor, volgde d’r nog eine alderwets gezellige aovend. Mede daor de klanke
van Rob Blans, ein hepke en klepke waas dit ein geslaagde aovend!

En tot slot zérgde 't onverwachs aaftraeje van 6s Jeugtrio beej de Alde Mert op vastelaoveszdndaag
d’r veur det ouk det aaftraeje de waalverdeende aandach kreeg. Dit gebeurde euveriges in
samewerking met Jocus Toekoms.

Weej kinne weer truuk kiéke op ein good vastelaovessezoen, waorin de Wien zich weer ens van
ziene beste kant haet laote zeen.

Wienbdl en Wienbdlkes; hertelik dank veur alles!

Sikkertaris, Corina Zanders

Leef Wienbdélkes en Wienbdl,

In 2007 schreef ik veur de iérste kiér as vors Wienius ein stokske in és alde Feep en noow in 2015
wil ik as Ald Vors Wienius van de gelaegenheid gebroek make 6g te bedanke veur al die jaore.

As ik dit schriéf is 't al weer ein waek geleeje det ik de scepter heb euver gedrage aan Eric Martens
0zze nieje vors Wienius.

In 1994 woort mich gevraog beej de jeugkemissie te kdmme wao ik met plezeer wies 2003 lid van

bin gewaes. Op de jaorvergadering van 1998 bin ik aangenaome as lid van de Raod van Elf. Ik had
't gelok det de toen gekaoze Hoeégheid, Wilfried Siebert, mich geliék as adjudant vroog waat veur

mich ein hiéle iér waas. In 2003 heb ik de bel en scepter van Ed Sonnemans euvergenaome en bin
wies 2006 sirremoniemeister gewaes waat mich de jaore dao nao good van pas is gekdmme.



In 2006 zelf hoeégheid gewaes en in 2007 de vorstenscepter euvergenaome van, alweer Ed
Sonnemans. Zoeé leepe weej mekaar achternao.

Noow nao 8 jaor vors te zien gewaes vond ik 't tied deze scepter aan ein nieje Vors Wienius te
euvehandige in de persoeén van Eric Martens. De aafgeloupe 8 jaor zien umgevlaoge wao in
netuurlik vuuél hoeégtepunte en ouk minder leuke dinge zien gebeurd. Maar toch heb ik 't
vorsschap altied met vuuél plezeer oétgedrage en bin gruuéts det ik “De Wien” veur heb meuge
gaon. Ein ziér bizondere gebeurtenis veur mich waas det ik op de prénkzitting van 2014 bin
onderscheide met “groeétorde” van 't BCL waoveur ik 't besteur ziér erkintelik bin. Al met al heb ik
16 jaor op de buun gestaon as raodslid. adjudant, hoeégheid en vors en heb in die jaore met al die
raodskumpels vuuél plezeer gehad . Veural die raodsreisjes zulle mich zeker beej bliéve.

De resepsie die mich op 15 november 2014 as aafschied is aangebaoje dao bin ik 't besteur ouk
hiél erkintelik veur. 't Waas ein schitterende resepsie waovan ik met volle teuge heb genaote aeve
als de gezellige eurkes daonao wao meing wienbdlke maar ouk leeje van s zustervereiniginge zich
nog good hebbe geammeseerd.

Beej dees wil ik alle leeje en kemissieleeje ndgmaols bedanke veur de samewerking en steun die ik
in de aafgeloupe 8 jaor heb gekrege maar zier zeker in ‘'t bizonder en op de iérste plaats ein
bedankje aan mien eige Petra. Want wie al dokker gezag zénder det steuntje in de rok kriegse det
neet veur mekaar.

Ik wins Eric hiel vuuél succes as 6zze nieje Vors Wienius.
Vastelaovende same!

Ogge Ald Vors Wienius,
Boy Kolman



